
Bp.45-6687/1
Ckonje, 10 centemspu 2019 roguna

JI0 TIPETCEJATEJIOT HA COBPAHMETO HA
PENIYBJIMKA CEBEPHA MAKEJIOHUJA

CKOIIJE

Bp3 ocHosa Ha wienot 91, anuueja 2 of YcraBor Ha Peny6nuka CesepHa Makezonuja u
wnenosute 132 u 137 op Jlenosuukor Ha Cobpanuero Ha Perny6iuka MakejoHHja,
Bnagara na Peny6nuka CesepHa Makenonuja Bn moanecysa [lpepnior - 3aKoH 3a
M3MeHyBame M JIOTOJHyBame Ha 3aKOHOT 3a MCIUIaTa Ha MJaTuTe BO Penybnuka
MakejioHHja, ITO IO YTBP/IY Ha CeJHULATA, O/ipyKaHa Ha 10 centemspu 2019 roguna.

3a npercrapuuuyu Ha BragaTa Ha Peny6iuka Cesepna Makezionuja Bo Cobpanuero ce
onpenenenn Muna llaposcka, MUHMCTEp 3a TPYA M COLMjajiHa MOJMTHKA M Tonyn
BajpakTap, 3aMeHNK Ha MHHHMCTEPOT 3a TPy/} ¥ COL{UjaiHa TOJIMTHKA, a 3 MOBEPeHUIH
Josana TpeHueBscka, Ap)kaBeH cexpeTap BO MMHUCTEPCTBOTO 3a TPyA M conujaaHa
nonuTuKa ¥ Mupjanka AJileKceBCka, PaKOBOAMTEJl Ha CeKTOp BO MMHMCTepCTBOTO 33
TPy ¥ COLIMjaJIHa MOJIMTHKA.





ВОВЕД:
I.ОЦЕНКА НА СОСТОЈБИТЕ ВО ОБЛАСТА ШТО ТРЕБА ДА СЕ УРЕДИ СО ЗАКОНОТ И ПРИЧИНИ ЗА ДОНЕСУВАЊЕ НА ЗАКОНОТ
Платите во Република Северна Македонија се исплатуваат согласно со закон и колективен договор. Во функција на обезбедување на контрола во исплатата, со  Законот за исплата на платите во Република Македонија („Службен весник на Република Македонија" бр.70/94, 62/95, 33/97, 50/2001, 26/2002, 46/2002, 37/2005, 121/07, 161/08, 92/09, 97/10, 11/12, 145/12, 170/13, 139/14 и 147/15), се врши ограничување во исплатата на платите. Имено, ограничувањето се однесува на   работодавачите со  степен на приватизација  под 51% . 
Со Законот ограничен е порастот на платите за вработените во јавниот сектор (буџетските корисници, јавни установи, локалната самоуправа, социјалните фондови, агенциите), со исклучок на корекции кои се направени со измени на Законот во 2007 година согласно кои измени се корегираа платите за по 10% од октомври 2007 и за октомври 2008 година, а планираната корекција за октомври 2009 година беше одлагана неколку пати. Со измени на Законот во 2014 година, се изврши корекција на платите за октомври за 4%.  

Со цел да се обезбеди покачување на платите во рамките на обезбедените буџетски средства, кое ќе влијае на поголема мотивираност на вработените во јавниот сектор, се наметна потребата од дополнување на Законот. Покрај тоа поради донесување на нов Закон за прекршоците се наметна потребата за усогласување со истиот. 
II. ЦЕЛИ, НАЧЕЛА И ОСНОВНИ РЕШЕНИЈА 
Со донесувањето на Законот ќе се обезбеди исплата на платите за вработените во јавниот сектор во рамките на планираните буџетски средства, како и усогласување со Законот за прекршоците. 
Законот се заснова на истите начела на кои се заснова Законот за исплата на платите во Република Македонија. 
Законот ги содржи и основните решенија на измените  кои се содржани во Предлог -законот.
III.ОЦЕНА НА ФИНАНСИСКИТЕ ПОСЛЕДИЦИ ОД ПРЕДЛОГ - ЗАКОНОТ ВРЗ БУЏЕТОТ И ДРУГИТЕ ЈАВНИ ФИНАНСИСКИ СРЕДСТВА
Спроведувањето на овој закон ќе предизвика финансиски последици врз Буџетот на Република Северна Македонија. 
  IV. ОЦЕНА НА ФИНАНСИСКИТЕ СРЕДСТВА ПОТРЕБНИ ЗА СПРОВЕДУВАЊЕ НА ЗАКОНОТ, НАЧИНОТ НА НИВНО ОБЕЗБЕДУВАЊЕ, ПОДАТОЦИ ЗА ТОА ДАЛИ СПРОВЕДУВАЊЕТО НА ЗАКОНОТ ПОВЛЕКУВА МАТЕРИЈАЛНИ ОБВРСКИ ЗА ОДДЕЛНИ СУБЈЕКТИ
За спроведување на овој закон, се потребни дополнителни финансиски средства  за буџетските корисници од Буџетот на Република Северна Македонија во износ од 629 милиони денари за три месеци од 2019 година.
ПРЕДЛОГ - ЗАКОН
ЗА ИЗМЕНУВАЊЕ И ДОПОЛНУВАЊЕ НА ЗАКОНОТ ЗА ИСПЛАТА НА ПЛАТИТЕ ВО РЕПУБЛИКА МАКЕДОНИЈА
Член 1

Во Законот за исплата на платите во Република Македонија („Службен весник на Република Македонија" бр. 70/94, 62/95, 33/97, 50/01, 26/02,  46/02, 37/05, 121/07, 161/08, 92/09, 97/10, 11/12, 145/12, 170/13, 139/14 и 147/15), во насловот и во целиот текст зборовите „Република  Македонија“, се заменуваат со зборовите  „Република Северна Македонија“. 
Член 2
Членот 12 се менува и гласи:
„Глоба во износ од 800 до 1.000 евра во денарска противвредност ќе  се изрече на работодавач - правно лице, ако платите не ги исплати или ги исплати спротивно на овој закон.

  Глоба во износ од 400 евра во денарска противвредност ќе  се изрече  за прекршокот од ставот 1 на овој член на  одговорно лице  во  правното лице.  

Глоба во износ од 100-150  евра во денарска противвредност ќе  се изрече  за прекршокот од ставот 1 на овој член на  овластено службено лице во правното лице.“  

Член 3
Во Законот за изменување на Законот за исплата на платите во Република Македонија („Службен весник на Република Македонија" бр.139/14), членот 1 се менува и гласи:

 „Работодавачот утврденото право на плата во 2019 година може да го зголеми за 5%, започнувајќи со исплатата  за септември 2019 година.“ 

Член 4

Се овластува Законодавно-правната комисија на Собранието на Република Северна Македонија да утврди пречистен текст на Законот за исплата на платите во Република Македонија.    

Член 5
Овој закон влегува во сила осмиот ден од денот на објавувањето во „Службен весник на Република Северна Македонија". 
ОБРАЗЛОЖЕНИЕ НА ПРЕДЛОГ - ЗАКОНОТ
I. ОБЈАСНУВАЊЕ НА СОДРЖИНАТА НА ОДРЕДБИТЕ НА ПРЕДЛОГ - ЗАКОНОТ
Со членот 1 во насловот и во целиот текст на Законот зборовите „Република Македонија“ се заменуваат со зборовите „Република Северна Македонија“. 

Со членот 2 се врши усогласување на Законот со Законот за прекршоците.

Со членот 3 се дава можност платите да се зголемат за 5%, почнувајќи со исплата на платите за  септември 2019 година. 
II. МЕЃУСЕБНА ПОВРЗАНОСТ НА РЕШЕНИЈАТА СОДРЖАНИ ВО ПРЕДЛОЖЕНИТЕ ОДРЕДБИ

Прашањата во врска со платите  се уредени и со други закони. 
III. ПОСЛЕДИЦИ ШТО ЌЕ ПРОИЗЛЕЗАТ ОД ПРЕДЛОЖЕНИТЕ РЕШЕНИЈА

Со предложените решенија ќе се обезбеди исплата на платите за вработените во јавниот сектор согласно планираните средства за плати.
ТЕКСТ НА ОДРЕДБИТЕ ОД ЗАКОНОТ КОИ СЕ ИЗМЕНУВААТ И ДОПОЛНУВААТ
Член 12  
Глоба во износ од 1.000 евра во денарска противвредност ќе се изрече за прекршок на работодавачот кој платите ќе ги исплати спротивно на одредбите од овој закон.

Глоба во износ од 100 до 150 евра во денарска противвредност ќе му се изрече за прекршокот од ставот 1 на овој член на функционерот кој раководи со органот или друго овластено лице во правното лице.

Член 1
Во Законот за изменување на Законот за исплата на платите во Република Македонија („Службен весник на Република Македонија" број 145/2012), членот 1 се менува и гласи:

„Работодавачот утврденото право на плата во 2014 година може да го зголеми за 4%  започнувајќи со исплатата за октомври 2014 година.“ 

